Atodiad C

Cynnig i gau Ysgol Felinwnda
Sesiwn gyda dysgwyr Ysgol Felinwnda fel rhan o’r Cyfnod
Gwrthwynebu

Mewn cyfarfod Cabinet Cyngor Gwynedd ar 11 Gorffennaf 2023, penderfynodd y Cabinet i gymeradwyo
gyhoeddi rhybudd statudol, ar y cynnig i gau Ysgol Felinwnda ar 31 Rhagfyr 2023 yn unol a gofynion Deddf
Safonau a Threfniadaeth Ysgolion (Cymru) 2013 a Chod Trefniadaeth Ysgolion 011/2018, a’r disgyblion
presennol i drosglwyddo i ysgol amgen cyfagos, sef Ysgol Bontnewydd neu Ysgol Llandwrog, yn unol a
dewis rhieni o 1 lonawr 2024.

Cynhaliwyd cyfnod gwrthwynebu statudol rhwng 5 Medi a 4 Hydref 2023, ar y cynnig.
Mae Cod Trefniadaeth Ysgolion 011/2018 yn nodi:

Yn achos ysgolion lle mae rhai disgyblion ar 61, rhaid i gynigwyr sicrhau y caiff yr hysbysiad cau ei
ddwyn i sylw'r disgyblion, y caiff ei ystyr ei egluro iddynt, ac y caiff camau priodol eu cymryd i alluogi'r
disgyblion hyn i ymateb i'r hysbysiad os dymunant wneud hynny. Mae'n hanfodol bod disgyblion yn
cael y cyfle i gyfrannu at y broses benderfynu a rhaid i gynigwyr sicrhau yr ystyrir unrhyw farn a fynegir
ganddynt yn llawn cyn y gwneir penderfyniad terfynol.

Er mwyn gwneud hyn paratowyd dogfennau priodol ar gyfer holl ddysgwyr Ysgol Felinwnda, a trefnwyd
bod Pennaeth Ysgol Felinwnda yn arwain ar drafod y cynnig gyda’r plant, gyda chymorth gan swyddog o’r
Tim Moderneiddio Addysg, er mwyn sicrhau eu bod yn deall yr hyn oedd yn cael ei gynnig ac er mwyn rhoi
cyfle i’r plant ddatgan barn ar y cynnig.

Esboniwyd bydda’r newid yn golygu:
e Y bydda Ysgol Felinwnda yn cau ar 31 Rhagfyr 2023;
e Y bydda dysgwyr Ysgol Felinwnda yn gallu trosglwyddo i Ysgol Bontnewydd neu Ysgol Llandwrog
neu ysgol arall o’i dewis ar 1 lonawr 2024.

Cynhaliwyd y sesiwn yn Ysgol Felinwnda am 11:00 ar ddydd Mawrth, 26 Medi 2023. Roedd yn cynnwys
esbonio'r cynnig a chynnal trafodaeth ynglyn a’r cwestiynau o fewn yr holiadur, gyda Swyddog yn cofnodi

sylwadau’r dysgwyr.

Bu i pob dysgwr sydd yn Ysgol Felinwnda fynychu y sesiwn, sef 8 o blant.



Gweler isod yr ymatebion a dderbyniwyd gan y dysgwyr
NODER - Mae sylwadau’r dysgwyr wedi eu dyfynnu’n uniongyrchol o’u hymatebion.

1. Sut wyt ti’n teimlo am hyn?

Ysgol Hapus Ddim yn Sicr Trist
Ysgol Felinwnda 0 0 8
Cyfanswm 0 0 8

Cwestiwn 1 — Sut wyt ti yn teimlo am hyn?

e Trist - dwi’n licio’r ysgol yma lot
o Trist- dw i wedi bod yma yn hir

e Trist—dw i rili eisiau aros yma yn hirach

e Trist —achos bod yr ysgol yn cau

e Trist — cos dwi rili isio ffrindiau yr un peth, ond dw i dal eisiau ychydig mwy o ffrindiau
e Trist — fydda i methu gweld ffrindiau fi

e Dw i’n poeni am yr adeilad — trist na fydd yr adeilad yn ysgol dim mwy

e Fydda iyn colli’r athrawon

e Dw i’n poeni am y pethau (adnoddau) bydda ar ol yma

e Rili drist — mae’r gwaith yn haws yn fan hyn ac mae llai o bobl yma yn gwneud hi’n haws

Cwestiwn 2 — Beth hoffet ti weld yn digwydd nesaf?

e Gwneud yr un gwaith yn yr ysgol nesaf

Os yda ni’n mynd am dro, dod i weld yr ysgol yma i weld o (eisiau cadw cyswiit)
Gwerthu pethau yr ysgol

Dw i eisiau gweld y goeden yn aros yma — dim ei torri lawr

Dwi eisiau gwybod beth fydd yn yr ysgol nesaf
e Gwneud ffrindiau newydd yn yr ysgol nesaf

I’r ysgol troi mewn i rhywle i helpu pobl fel hospital bach neu catref hen pobl efo carers

Cwestiwn 3 — Be sy’n dy boeni am hyn?

e Ddim yn siwr be fydd yn digwydd yn yr ysgol nesaf

e Poeni am orfod symud rhag ofn bod yna pobl gas neu bwlis yn yr ysgol newydd
e Rhagofn di’r teachers methu cael job newydd

e Fyddai’n colli’r athrawon a ffrindiau fi

e Ydwi’n mynd i allu wneud y gwaith mor cystal

e Os fysa’r ysgol ddim yn cau fysa ni gyd yn hapus

e Os bydd yr ysgol yma yn cael ei dorri lawr a cael ei abandio

e Poeni efo be fydd yn digwydd i’r iard

Cwesitwn 4 — Beth yw'r pethau pwysicaf i chdi yn yr ysgol?

e Athrawon neis

Ffrindiau

Dim bwlis

Dim teachers cas

Y memories mewn ysgol (creu atgofion)
Lluniau o blant sydd wedi bod yn yr ysgol
Mae’n bwysig i'r adeilad fod yn gryf

e Ysgol saff —ddim yn mynd ar dan

e Gwneud ffrindiau yn sydyn




Roedd sylwadau dysgywr Ysgol Felinwnda yn ystod y sesiwn yn cyfleu tueddiad tuag at
wrthwynebu y cynnig i gau Ysgol Felinwnda, wrth iddynt mynegi yr oedden nhw’n poeni am fynd i
ysgol arall ac mae’r cynnig yn eu tristau. Dangosodd dysgwyr Ysgol Felinwnda ddealltwriaeth
aeddfed o’r amgylchiadau anodd gan gyfrannu i’r drafodaeth gyda nifer o rhesymau dros yr hyn
oedden nhw’n teimlo ac yn poeni amdanynt.

Prif bwyntiau’r ymgynghori:

Roedd y cynnig yn tristau pob dysgwr.

Bydda colli cyfeillgarwch a’r teimlad o deulu Ysgol Felinwnda os fynychu ysgol newydd yn poeni
pob un o’r disgyblion.

Roedd nifer o ddysgwyr yn poeni am ddyfodol adeilad yr ysgol a’i gynnwys, a ddim eisiau iddo
gael ei dymchwel pe byddai Ysgol Felinwnda yn cau.

Roedd rhai dysgwyr yn poeni ynglyn a’r cymorth byddent yn derbyn mewn ysgol newydd pe
byddai Ysgol Felinwnda yn cau.

Cyfleuodd holl ddysgywr Ysgol Felinwnda mai athrawon a ffrindiau cyfeillgar, creu atgofion
ynghyd ag adeilad ac amylchedd diogel yw'r pethau pwysicaf iddynt mewn unrhyw ysgol.




